
CONTINUUM 

Revista shkencore CONTINUUM është botim i Qendrës së Studimeve dhe Publikimeve 

për Arbëreshët (QSPA). Numri i parë i revistës, 2020-2021, përkon edhe me krijimin e 

QSPA-së. CONTINUUM botohet një herë në vit dhe çdo artikull vlerësohet të paktën nga 

dy recensues të jashtëm “double-blind peer review” 

Qëllimi i kësaj reviste është krijimi i një hapësire informimi të vijueshëm si dhe të 

reflektimeve midis studiuesve që trajtojnë çështje studimore për komunitetin arbëresh të 

Italisë së Jugut dhe arbneshëve të Zarës. Ajo synon të mbledhë vlerësimet akademike të 

studiuesve të fushave të ndryshme dhe të informojë publikun në fushat filologjike, 

historike, antropologjisë kulturore, të shkencave sociale, komunikimit dhe artit. 

Botimi i revistës CONTINUUM është pjesë e misionit të QSPA-së për evidentimin dhe 

vlerësimin e çështjes arbëreshe, përhapjes së kulturës, gjuhës, letërsisë dhe sensibilizimin 

e opinionit shkencor, por jo vetëm, brenda dhe jashtë territorit të Shqipërisë. 

Zgjedhja e titullit të revistës, nga latinishtja CONTINUUM (vijimësia, në shqip), mbart 

një simbolikë të dyfishtë. Nga njëra anë, ajo tregon lidhjen e pashkëputur të arbëreshëve 

nga trungu i origjinës dhe nga ana tjetër, vijimësinë që Qendra e Studimeve dhe 

Publikimeve për Arbëreshët synon të realizojë. 

